
Миллəтемнең бөек улы.
      (Факил Сафинга багышланган конкурска).

Таяныч булдым күплəргə, 
Биклəмəдем күңелне.
Мəңгелек дип уйламагыз,
Югалыр да тугелмен!
(“Җан сагы”)

Яр Чаллы шəһəре 60 нчы мəктəпнең 
татар теле һəм əдəбияты укытучысы: Попова Гөлниса Гаян 

кызы.



Факил Сафин – филология фəннəре кандидаты, күренекле прозаик, 
шагыйрь, тəрҗемəче, əдəбият галиме, публицист. Ул – Татарстанның  
атказанган мəдəният хезмəткəре, Татарстан Язучылар берлеге һəм 
Татарстан Журналистлар берлеге əгъзасы, Гаяз Исхакый, Александр 
Грибоедов исемендəге əдəби премиялəр лауреаты, “Тəрҗемə Олимпы” 
һəм  “Кояшлы иҗаты өчен” Халыкара бүлəклəр иясе.

Шагыйрьлек китапча түгел,
Шагыйрьлек белми яшен.
Җаннан җанга күчеп бара, 
Гүзəл гамьнəр өлəшеп.
(“Шагыйрьлəр”. Факил Əмəк).



Факил Сафинның кыскача биографиясе

Язучы Факил Миңнемөхəммəт улы 
Сафин (əдəби псевдонимы – Факил 
Əмəк) 1954 елның 2 гыйнварында 
Татарстанның Мөслим районы  Əмəкəй 
авылында туган. 

Бер сагышка мең шатлыгын бирер, 
Туган җирем – назлы бишегем. 
Монда туып, монда үскəнгəдер
Җыр дөньясы ачты ишеген.
(“Əмəкəй дəфтəреннəн»)



Уку елларында, барлык яшьтəшлəре 
кебек үк, җəйге-көзге чорда колхозда 
эшли, йөкче, көтүче, комбайнчы 
ярдəмчесе һəм башка хезмəтлəр 
башкара.

Факил Сафин кечкенəдəн əдəбият, сəнгать белəн                        
кызыксынып үсə. Бишенче сыйныфта укыганда шигырьлəр, 
дөресрəге, эпиграммага тартым тезмəлəр яза башлый. Беренче 
шигырьлəре, урта мəктəпне тəмамлагач, район газетасында басылып 
чыга. 

Канатлы чагым, талпыныр чагым, 
Челтерəп ага көмеш чишмəлəр.
Үсмерчак иле – хыял дəрьясы, 
Дулкыннар уйнап миңа дəшəлəр:
Алтын бодайлар үссен кырларда, 
Кояш нурлары төшсен гөллəргə.
(“Үсмерчак иле” В. Əхмəтшин көе)



Ул Мөслим районы Күбəк урта 
мəктəбен тəмамлагач, колхозда 
механизатор булып эшли 
башлый. Минзəлəдə шоферлык 
һөнəрен үзлəштерə.

Уҗым өслəреннəн яңгыр үтте,

Җылы яңгыр – иркен һавалар.

Тургай җыры басулардан үпте,

Башаклары җырлап калалар.

(“Уҗым өслəреннəн яңгыр үтте»)



1972-1974 елларда армия сафларында хезмəт 
итə. Ерак Көнчыгышта, Кытай чигендə хезмəт 
иткəндə дə иҗат эшен туктатмый. 

Истəлеклəр – аксыл томан, 
Сагынмак күксел төтен. 
Үткəнем – якты истəлек, 
Шуңа бүгенгем бөтен.
(“Истəлеклəр” )

“Көзге ачы җиллəрдə лəй, 
Туган үскəн иллəргə...” 
Яшь башларга шундый
 җырлар
 Каян килгəн теллəргə...
(“Гармун”)



Армиядəн кайту белəн райондагы иң зур 
“Михайловка” совхозында комсомол 
оешмасы секретаре, бераз соңрак 
республикада үрнəк саналган Иске 
Карамалы мəдəният йорты директоры 
вазифаларын башкара. Əмма югары белем 
алу телəге көчлерəк булып чыга, Казан 
дəүлəт университының тарих-филология 
факультетын тəмамлый һəм гомерен 
мəгариф, мəгърифəтчелек эшенə багышлый. 

Вакыт агышын тыярга
Бер чара юк, и бала.
 Кешелеккə сабак булып
Алган белемнəр кала.
(“Шуны бел син, и бала! ”)



Укыту эшчəнлеге Мөслим районы 
Октябрь авылында башлана. Гаилə 
корып җибəргəч, туган авылына кайта 
һəм мəктəптə əдəбият, тарих, хəрби 
белем нигезлəрен укыта, 1981 елда 
Октябрь мəктəбендə эшлəүче 
укытучылар аны үз мəктəплəренə 
директор итеп чакыртып алалар. 
Берничə елдан ул райондагы иң зур 
саналган Татар Бүлəр урта мəктəбенə 
директор итеп билгелəнə.

Шəвəли бəлəкəй түгел, 
Шəвəли үсте инде.
Беркатлылык бу малайдан
Зурларга күчте инде.

Күңелемнең канатлары талып, 
Очкын сибеп бəгырь янганда, 
Туган ягым – гомер бишегемə 
Мин табындым һаман,  һаман 
да.      (“Кайту”).



Язмыш Факил Сафинны Чаллы 
шəһəренə алып килə. КамАЗның  
автомобильлəр җыю заводында, 
баш конвейрда слесарь-җыючы, 
бригадир, мастер булып эшли. Эш 
дəверендə I нче класслы мастер, 
КамАЗның  Мактау тактасына 
кертелə, Минавтопром буеча 
җиңүче була. 

 Əй Чаллының серле төне! – 
Йолдыз атылды күктə.
Сөю канатында икəү
Очабыз мəңгелеккə.
(“Чаллы вальсы”.  
Луиза Батыр-Болгари көе.)



1988 елда Чаллының Автозавод районы мəгариф бүлеге Ф.
Сафинны укыту эшенə чакыртып ала. Ул шəһəрнең 24 нче, 
18 нче мəктəплəрендə тарих укыта. Шəһəр тарихында 
беренче мəртəбə  рус телле балаларга 8 нче сыйныфларга 
кадəр “Татарстан тарихы, əдəбияты, мəдəнияте” дигəн яңа 
фəн-дəреслəр укыта башлый. 

Язгы гөрлəвектəй уйнап, 
Йөгердек без дөнья буйлап,
Укытучым! Җаным – канат, 
Синең янга кайтам кабат.
(“Укытучыма”.  
Илгиз Закиров көе.)



 Бераздан Тукай район мəгариф бүлеге 
карамагына җибəрелə. Тик иҗат эше 
тынгылык бирми. Шул елларда аның исеме 
шəһəр матбугатында күренə башлый.
1990 елда Факил Сафин, укучыларга Əмəк 
псевдонимы белəн танылган язучы, шагыйрь 
үз чорында данлыклы «Таң йолдызы» 
газетасына баш мөхəррир урынбасары булып 
эшкə килə. Авыр икътисади буталыш 
башланган елны газетаның абруен күтəрүгə 
зур көч куя. 

1991 елның февралендə Факил КамАЗ 
радиосының татарча тапшырулар 
редакциясенə эшкə күчə.  Беренче Татарстан 
президентын сайлаган чорда Шəймиев 
Минтимер Шəрип улыннан шəһəрдə иң 
беренче татарча интервью алган кеше ул була.



Чаллыда Факил Сафинның иҗатын 
яклаучылар, аңа фатиха бирүчелəр 
арасында танылган əдиплəр Газиз 
Кашапов, Кадыйр Сибгатуллин була. 
Хəниф Хөснуллин аның шигырьлəрен 
җыйнап Мөдəррис Əгълəмов-ка 
Казанга җибəрə. Күп тə үтми, «Шəһри 
Казан» газетасында шагыйрь Факил 
Əмəк исеме пəйда була, бер бəйлəм 
шигырьлəре басылып чыга. Аның 
республикада таныла башлавы була 
бу.

Кадыйр 
Сибгатуллин

Хəниф 
Хөснуллин

Газиз Кашапов
Мөдəррис
 ƏгълəмовҖаннарга туфан кубарып

Тибə дə тибə йөрəк – 
Шагыйрьме иллəргə кирəк,
 Илме шагыйрьгə терəк?..
(“Шагыйрь һəм көтүче”).



1991 елның август аенда Факил Сафин 
«Аргамак» журналына проза, шигърият 
бүлегенə мөхəррир итеп чакырыла. Беренче 
санны əзерлəүдə катнаша, журналны саклап 
калу өчен зур көч куя һəм, 1993 елның 
көзеннəн җаваплы сəркəтиб итеп 
билгелəнгəннəн соң, «Аргамак» журналы 
эчтəлеге, тышкы бизəлеше белəн 
республика басмалары арасында алдынгы 
урынга чыга.

Тугай өслəп исə язгы җиллəр,
Кар астында гөллəр тередер.
Безнең җаннар Ил күзеннəн учлап
Якты нурлар җыйган бөредер.
(“Язларда яшик! ” Фоат Садриевка)



1995 елның гыйнварыннан Факил Сафин шəһəр 
мəгариф идарəсе тəкъдиме белəн Чаллы 
педагогия колледжына əдəбият укытырга китə. 
Укыту-тəрбия эшендəге үзгəрешлəр,  яңа 
технологиялəр, методикалар барлыкка килү, 
яңалыкка омтылу шəһəр җитəкчелəрен Чаллыда 
фəнни-методик журнал чыгару фикеренə этəрə. 
Яңа журналны оештыру Факил Сафинга 
йөклəнə. «Фəн һəм мəктəп» журналы 1996 елның 
октябрь аеннан чыга башлый.

Тормыш – уй ул!
Биеклек һəм киңлек, тирəнлек һəм вакыт үлчəме...
Җирдə каламмы мин, күккə күчəмме, 
Җай гына барганда упкынга төшəмме – 
Кечерəямме, кисəк дəү үсəмме – 
Үзгəрми бер нəрсə – шуңа төшендем:
Гомер диңгезен меңенче кабат кичəм мин.
(“Уйның туган җире”).



Əдəбиятка Ф. Сафин бай «күңел тарихы», тормыш тəҗрибəсе булган 
хəлдə килеп керə. Беренче əсəрлəре белəн үк укучыларның игътибарын 
яулап ала, тиз арада əсəрлəрендə фəлсəфи бөтенлеккə ирешə алган 
үзенчəлекле язучыларның берсе булып таныла. 
Факил Сафин — «Соңгы көз» (1989), «Гөлҗиһан» (1994) повестьлары, 
«Биек тауның башларында» (1999) романы, «Саташып аткан таң» 
(2002) роман-трилогиясе, күп санлы хикəялəр, Кадыйр Сибгатуллин, 
Рəшит Бəшəр, Зөлфəт, Мөдəррис Əгълəмов һ.б. əдиплəрнең иҗатлары 
буенча фəнни эзлəнүле, тəнкыйди мəкалəлəр; публицистик язмалар, 
шигырьлəр, эпиграмма, пародиялəр авторы.



2000 елның көзендə ул Казанга «Казан утлары» 
журналына бүлек мөдире итеп эшкə чакырыла. 
Əмма Чаллыда əдəби-нəфис журнал оештыру уе 
тугач, шəһəр хакимияте һəм Татарстан 
Язучылар берлеге җитəкчелеге бу эшкə Факил 
Сафинны тəкъдим итəлəр (2001). Ул кыска гына 
вакыт эчендə «Мəйдан. Чаллы» дип исемлəнгəн, 
хəзер инде халыкка билгеле əдəби-нəфис, 
иҗтимагый журнал оештыра, аңа уңышлы 
җитəкчелек итə.
 Факил Сафинның җыр-музыка өлкəсендəге 
эшчəнлеге дə игътибарга лаеклы. Бигрəк тə 
балалар җырын үстерүгə зур əһəмият бирə. 
Шəһəр үзешчəн композиторлары арасында ул, 
беренчелəрдəн булып, Казанда Татарстан 
Президенты Аппараты, «Җыен» фонды үткəргəн 
балалар җырлары конкурсында катнашып 
лауреат булды.



Чаллы шəһəрендə үткəрелə торган Республика «Тургай» җыр 
фестивален оештыруда турыдан-туры катнашты, бу фестивальнең 
беренче җиңүчесе булды (үзешчəн композиторлар арасында). 
Факил Сафин — Чаллыда иң тəүге балалар иҗат түгəрəклəрен 
башлап җибəрүчелəрнең берсе. Шəһəр «Балалар иҗат үзəге»ндə 
шигырь түгəрəге үткəреп йөргəн чагында, ул «Көмеш кыңгырау» 
газетасын оештыру фикеренə килə. Күп каршылыклар аша бу 
газета оешып, тиз арада балаларның яраткан басмасына əверелə. Ул 
балалар əдəбиятында да актив эшли. Аның балалар, яшүсмерлəр 
өчен заман сулышын тоеп, алар психологиясен тирəнтен белеп язган 
əсəрлəре «Сабантуй», «Көмеш кыңгырау» газеталарында, «Салават 
күпере», «Ялкын», «Мəйдан» журналларында даими басылып килə. 
1994 елда курчак театрлары өчен Ю. Чеповецкийдан тəрҗемə иткəн 
«Тычкангали һəм Мыраубəк» дип аталган спектакльне балалар 
яратып карыйлар.



Чаллы язучылар оешмасы рəисе урынбасары, «Лəйсəн» əдəби-
иҗат берлəшмəсе җитəкчесе (1999—2002) буларак та Ф. Сафин 
яшь əдəби көчлəрне тəрбиялəүгə зур өлеш кертə. 
Факил Сафин — Татарстанның атказанган мəдəният хезмəткəре 
(2004), Татарстан Язучылар берлегенең Гаяз Исхакый исемендəге 
премиясе лауреаты (1999), 1996 елдан Язучылар берлеге əгъзасы.

Милли китапханə ачылганда...

Чаллыда язучы Зифа Кадыйрованың
 иҗат   кичəсе узды



Факил Сафияның басылып чыккан китаплары

Соңгы көз: Повесть, хикəялəр.— Чаллы: «КамАЗ» кит. нəшр., 
1992.— 112 б.— 7000.
Тузганак чəчəге: Шигырьлəр.— Казан: Газета-журналлар нəшр., 
1994.— 96 б.— 10 000.
Гөлҗиһан: Повестьлар.— Казан: Татар. кит. нəшр., 1998.— 288 б.— 3000.
Биек тауның башларында: Роман.— Казан: Газета-журналлар нəшр., 
1998.— 240 б.— 5000.
Сəфəр: Шигырьлəр.—Казан: «Идел-Пресс» нəшр., 2002.— 1686.—1000.
Саташып аткан таң. Роман-трилогия.— Казан: Татар. кит. нəшр., 2003.— 
527 б.—5000.

Үксез халык буламыни – 
Тарихыңны җуймасаң?...
Сүзсез халык буламыни – 
Телне тегеп куймасаң?!
(“Миллəт бакчасыннан репортаж”) 

Факил Сафин — безнең милли язучыбыз ул, 
иманлы язучыбыз. Аның əсəрлəре халыкны 
уятырга ярдəм итə. Мин аның татар язучысы 
исемен лаеклы йөртəсенə ышанам.

Аяз Гыйлəҗев, Татарстанның халык язучысы. 
1996
 

Бəхеткə, безнең əдəбият — чын 
талантлар əдəбияты... Факил Сафин 
кебек прозаиклар белəн телəсə кайсы 
əдəбият горурлана алыр иде.

Минтимер Шəймиев, Татарстан 
Республикасы Президенты. 2002

Факил Сафин иҗаты турыңда язучылар



Əдəбият мəйданына аяк баскансың икəн, син инде 
аңларга тиеш, Факил, татарның тагын бер бəхетсез 
баласы артты...

Мөхəммəт Мəһдиев, Татарстанның халык язучысы. 
1990

Факил Сафин иҗаты турыңда язучылар

Кулыма Факил Сафияның «Соңгы көз» исемле 
китабы килеп керде. Кулдан кулга йөреп 
теткəлəнеп беткəн. Бəхетле китап. Язучының 
иң зур уңышы — укып, таушалып беткəн 
китап.

Гариф Ахунов, Татарстанның халык язучысы. 
1996



Факил Сафин иҗаты турыңда язучылар

Факилнең хикəялəрендəге вакыйгалар тормышның 
үзеннəн сөзеп алынганнар. Укыганда җан кинəнə! 
Бер караганда алар сатирик та, юмористик та 
шикеллелəр, шул ук вакытта алар эстрада өчен дə 
түгел кебек, лирик юморга ия. Чеховча гап-гади 
буяулар белəн тиеп-тиеп кенə алынган.

Мөдəррис Əгълэмов, шагыйрь. 1992

Факилнең һəр шигыре уйга сала, һəр шигыре 
яндыра. Берсеннəн аерылып, икенчесенə күчеп 
булмый. Көчле шигырьнең тылсымы да нəкъ 
шунда шул — кешелəргə үз күңеллəрен, йөрəклəрен 
аңларга ярдəм итə ул.

Зөлфəт, шагыйрь. 2002



Факил Сафин иҗаты турыңда язучылар

Факил Сафин шигырьлəре əрнүле шигырьлəр. Бу əрнүле 
аваз аңлашыла, күңелдə телəктəшлек таба, синең əрнүең 
булып китə. Шул ук вакытта ул яшəүнең куанычын, 
шатлыгын да күрə белə. Аның шигырьлəре мине нык 
уйландырды. Фикер таза, əйтəсе сүз тартынмыйча, туп-
туры əйтелə, тəртə арасына көчлəп кертелми.

Кадыйр Сибгатуллин, шагыйрь. 1990

Буш шигырьлəр язмыйсың син, Факил. 
Миңа шунысы сөенеч булды. Алга табан да 
сөенечлəр бүлешеп яшəргə язсын.

 Фəнис Яруллин, Татарстанның халык 
шагыйре. 2002 

